
K.DH.SH.I1.nr.382/2022

GJYKATA KOMERCIALE, Dhoma e shkallés sé dyté, me gjyqtaren individuale Saranda
Bogaj Sheremeti, né céshtjen juridike pérmbarimore té kreditorit “I...P...” SH.P.K., me seli né
Kacanik, kundér debitorit “A...” me seli né Kacanik, me bazé juridike pérmbarimore, duke
vendosur lidhur me ankesén e debitorit, té paraqitur kundér aktvendimit té Gjykatés Themelore
né Ferizaj — Dega né Kacanik, PPP.nr.136/2018 té datés 13.02.2020, me daté 31.08.2022, mori
kété:

AKTVENDIM

APROVOHET si e bazuar ankesa e debitorit A...” SH.P.K., me seli né Ferizaj, Rr.”...”,
PRISHET aktvendimi i Gjykatés Themelore né Ferizaj — Dega né Kacanik, PPP.nr.136/2018 i
datés 13.02.2020 dhe lénda i kthehet né rigjykim dhe rivendosje Gjykatés Komerciale —
Dhomeés sé shkallés sé paré.

Arsyetim

Gjykata Themelore né Ferizaj — Dega né Kacanik, me aktvendimin e ankimuar,
PPP.nr.136/2018 té datés 13.02.2020, né pikén | té dispozitivit ka refuzuar prapésimin e
debitorit “A...” me seli né Kacanik, té ushtruar me 23.12.2019, kundér urdhrit mbi lejimin e
pérmbarimit té pérmbaruesit privat P.nr.304/2019 té datés 18.12.2019, né térési si té pabazuar.
Né pikén Il té dispozitivit ka urdhéruar debitorin “A...” me seli né Kacganik, qé né emér té
garancionit né té holla né rast ankese té paguaj shumén prej 20.287.00 Euro, e nése garancioni
nuk paguhet konsiderohet se ankesa nuk é&shté dorézuar fare, garancioni duhet té paguhet né
llogariné me numér ... ... -BQK. Né pikén Il té dispozitivit ka detyruar debitorin gé té béjé
ekzekutimin e urdhrit P.nr.304/2019 si dhe shpenzimet e procedurés pérmbarimore, té gjitha
kéto pagesa brenda afatit prej 7 ditésh nga dita e plotfugishmérisé sé aktvendimit.

Kundér kétij aktvendimi né afatin ligjor ka paraqitur ankesé debitori, pér shkak té shkeljes sé
dispozitave té procedurés pérmbarimore dhe kontestimore, vértetimit té gabuar dhe jo té ploté
té gjendjes faktike dhe zbatimit té gabuar té sé drejtés materiale (pretendime té kuptuara nga
referati i ankesés), me propozim gé té ndryshohet aktvendimi i ankimuar PPP.nr.136/2018 i
datés 13.02.2020, ashtu gé ta anuloj urdhrin pérmbarimor P.nr.304/2019 i datés 18.12.2019.

Gjykata Komerciale — Dhoma e shkallés sé dyté, pérmes gjyqtares individuale, i shqyrtoi
shkresat e 1éndés, aktvendimin e ankimuar dhe pretendimet ankimore, né kuptim té nenit 194 e
208 té Ligjit pér Procedurén Kontestimore (LPK) e lidhur me nenin 3 paragrafi 2 dhe nenin 17
té Ligjit nr.04/L-139 pér Procedurén Pérmbarimore (LPP) dhe gjeti se:

Ankesa e debitorit éshté e bazuar.

Nga shkresat e 1éndés rezulton se kreditori “l...P...” SH.P.K., me seli né Kaganik, me daté
18.12.2019, ka paragitur propozim pér pérmbarim kundér debitorit “A...” me seli né Kacanik,
né bazé té dokumenti té besueshém — faturés nr.0103/15-D té datés 01.03.2015, faturés
nr.0505/15-D té datés 05.05.2015, faturés nr.0206/15-D té datés 02.06.2015 dhe faturés
nr.2506/15-D té datés 25.06.2015, pér shumén e pérgjithshme té detyrimit prej 20,287.44 Euro.

Pérmbaruesi privat Sheremet H. Livoreka, duke vepruar sipas propozimit pér pérmbarim té
kreditorit me urdhrin P.nr.304/2019 té datés 18.12.2019, ka lejuar pérmbarimin, duke vlerésuar
se faturat e léshuar nga kreditori i plotésojné kushtet pér pérmbarim. Kundér kétij urdhri
debitori ka paragitur prapésim me daté 23.12.2019, duke e kundérshtuar urdhrin pérmbarimor,
me propozim qé i njéjti té anulohet dhe té aprovohet prapésim, me arsyetimin se debitori
asnjéheré nuk i ka pranuar kéto fatura, i njéjti ka paguar né térési detyrimin ndaj kreditorit dhe
se ky detyrim po té ekzistonte si i tillé &shté parashkruar. Pérgjigje né prapésim ka parashtruar
kreditori me daté 24.12.2019, me propozim qé prapésimi i debitorit té refuzohet si i pabazuar
né prova dhe né ligj.

Gjykata Themelore né Ferizaj — Dega né Kacanik, pas shqyrtimit té prapésimit dhe pérgjigjes
né prapésim, ka nxjerré aktvendimin e ankimuar PPP.nr.136/2018 té datés 13.02.2020, me té
cilin e ka refuzuar si té pabazuar prapésimin e debitorit. Né arsyetim té aktvendimit té
ankimuar gjykata ka theksuar se ka refuzuar si té pabazuar prapésimin e debitorit pér shkak se i
njéjti nuk éshté mbéshtetur né prova, ashtu si¢ &shté paraparé me nenin 69 paragrafi 4 té LPP-
sé, e po ashtu nuk jané plotésuar asnjéra nga kushtet e parapara me nenin 71 paragrafi 1 té
LPP-sé. Tutje ka arsyetuar se faturat né bazé té sé cilave éshté paraqitur propozimi pér
pérmbarim jané titull ekzekutiv dhe i kané té gjitha tiparet e pérmbarueshmérisé sipas nenit 29
paragrafi 1, nén paragrafi 1.3 dhe 3 té LPP-sé dhe se té njéjta i jané dorézuar né ményré té
rregullt debitori, fakt ky i vértetuar nga nénshkrimi né fletédérgesat, té cilat jané nénshkruar
nga debitori.

Qéndrimin juridik té gjykatés sé shkallés sé paré rreth ményrés sé vendosjes sipas aktvendimit
té ankimuar, nuk e pérkrah Gjykata Komercial — Dhoma e shkallés sé dyté, pér shkakun se kjo
gjykaté me vlerésimin dhe analizimin e térésishém té shkresave té I&ndés, si dhe ankesén e
palés ankuese ka gjetur se aktvendimi i ankimuar éshté marré me zbatim té gabuar té sé drejtés
materiale pér té cilén gjykata ¢doheré kujdeset sipas detyrés zyrtare né kuptim té nenit 194 té
LPK-sé dhe e cila shkelje sipas vlerésimit té késaj gjykate ka ardhur si shkak i vértetimit jo té
ploté dhe té drejté té gjendjes faktike me rastin e vendosjes nga ana e gjykatés se shkallés sé

paré. Po ashtu kjo gjykaté ka gjetur se aktvendimi i atakuar éshté i pérfshiré me shkelje
esenciale té dispozitave té procedurés kontestimore nga neni 182.1 té LPK-sé si dhe lidhur me
nenin 17 dhe 38 té LPP-&s, pér cka u deshté qé ky aktvendim té anulohet dhe ¢éshtja t’i kthehet
Gjykatés Komerciale — Dhomés sé shkallés sé paré né rivendosje.

Kjo gjykaté me vlerésimin dhe analizimin e térésishém té shkresave té 1éndés ka gjetur se
gjykata e shkallés sé paré nuk ka vendosur drejté kur ka refuzuar prapésimin e debitorit dhe e
ka lejuar urdhrin pérmbarimor, pasi qé dokumenti i besueshme — fatura nr.0103/15-D e datés
01.03.2015, fatura nr.0505/15-D e datés 05.05.2015, fatura nr.0206/15-D e datés 02.06.2015
dhe fatura nr.2506/15-D e datés 25.06.2015, né bazé té sé cilave éshté lejuar pérmbarimi nuk
jané té pérshtatshme pér pérmbarim, pérkatésisht té njéjtat nuk i plotésojné kushtet ligjore té
parapara me LPP pér té gené dokumente té besueshme. Kjo pasi gé né rastin konkret kreditori
ka paraqitur propozim pér pérmbarim né bazé té dokumentit té besueshém — faturave, té cilat
fatura nuk jané té nénshkruar nga debitori, si dhe nuk ka prova se té njéjtat i jané dorézuar
debitorit, andaj né rastin konkret nuk plotésohen kushtet e parapara me nenin 29 paragrafi 1,
pika 1.1. té LPP, ku né garkullimin afarist fatura duhet té jeté kthyese, qé nénkupton se debitori
duhet t’i pranoj té njéjtat, pér tu plotésuar kushti si dokument i besueshém. Né lidhje me kété,
né shkresa té Iéndés gjenden edhe fleté dérgesat pér pranimin e mallit, né bazé té sé cilave
pretendohet se debitori ka pranuar faturat, mirépo né kéto fleté dérgesa éshté shénuar vetém
data, emértimi i mallit, njésia matése dhe sasia, kurse numri i faturés dhe vlera e mallit (shuma)
nuk éshté shénuar, gé nénkupton se nuk mund té vértetohet se kéto fleté dérgesa a jané pér
faturat né fjalé, pasi gé né té njéjtat nuk éshté numri i faturés dhe ¢mimi, né ményré gé té
nénkuptohej se brenda kétyre dérgesave pér pranim gjenden faturat si dokument pérmbarimor.
Andaj, né kété drejtim Gjykata Komerciale — Dhoma e shkallés sé dyté nuk e pérkrah
géndrimin e gjykatés sé shkallés sé paré né lidhje me pérshtatshmériné e pérmbarueshmérisé sé
dokumentit pérmbarimor né formén dhe pérmbajtjen e tij aktuale, pér ¢cka edhe u vendos
sikurse né dispozitiv té kétij aktvendimi.

Gjykata Komerciale — Dhoma e shkallés sé dyté vleréson se nuk ka pengesa gé lidhur mé
evitimin e pagartésive né kété Iéndé pérmbarimore, né kuptim te nenit 73 paragrafi 1 té LPP-sg,
Gjykata Komerciale — Dhoma e shkallés sé paré eventualisht té caktoj seancé publike né té
cilén té ftoj palét né proceduré dhe pastaj pérmes dégjimit dhe deklarimit té tyre, por edhe
pérmes pyetjeve té cilat do té mund tu parashtroheshin nga gjykata, ajo do té kishte mundési
objektive dhe reale q€ t’i eliminonte paqartésité, duke mos pérjashtuar edhe hetimin e ndonjé
rrethane tjetér e cila do té ishte né interes té gjykatés pér té vértetuar plotésisht dhe né ményré
té drejté gjendjen faktike dhe té merrte njé vendim té drejté dhe té bazuar né ligj, pa pérjashtuar
edhe aspektin e udhézimit té palés pérkatése né kuptim té veprimeve procedurale té cilat ajo
palé mund apo duhet t’i kryej pér sqarimin dhe plotésimin e dokumentit pérkatés pérmbarimor
né ményré gé procedura né kété ¢éshtje pérmbarimore té pérfundoj me nxjerrjen e njé vendimit
té drejté dhe té ligjshém.



Andaj né ri proceduré, Gjykata Komerciale — Dhoma e shkallés sé paré udhézohet qé t’i keté
parasysh shkeljet e cekura si mé larté dhe gé pér evitimin e tyre lidhur c¢éshtjen né fjalé, té
ndérmerr veprime pérkatése té nevojshme pérmes té cilave sé pari duke respektuar dispozitat e
LPP, mbi pérshtatshmériné e dokumentit né bazé té té cilit &shté lejuar pérmbarimi, e pastaj
duke respektuar dispozitat e LPP dhe LPK té té merr njé vendim té drejté dhe té bazuar né ligj.

Pér kéto arsye kjo gjykaté gjeti se aktvendimi i ankimuar duhet prishur dhe ¢éshtja duhet
kthyer né rivendosje tek Gjykata Komerciale — Dhoma e shkallés sé paré, pasi gé né rastin
konkret nuk ka pasur kushte gé té i njéjti aktvendim té mund té ndryshohet nga ana e Gjykatés
Komerciale — Dhoma e shkallés sé dyté.

Nga sa u tha mé larté, u vendos si né dispozitiv té kétij aktvendimi, e né mbéshtetje té nenit 208
dhe 209 pika (d) té LPK-sé, lidhur me nenin 17 té LPP-sé.

GJYKATA KOMERCIALE, Dhoma e shkallés sé dyté
K.DH.SH.11.nr.382/2022, me daté 31.08.2022

Gjygtarja,
Saranda Bogaj Sheremeti



